
తాలాంకనందినీపరిణయము









	గీ.	
నరుణతరుణాతపమున నంబరవధూటి

బొగలు నెమ్మేనిచెమ్మటబొట్టులె యన

తెలివి బొడసూపి చీఁకటి తెగలడాపి

చుక్క లొక్కట దిక్కుల పిక్కటిల్లె.

	చ.	
అపుడు రథాంగసంచయము లార్తిని గూయదొడంగె మింట రా

జిపు డిదె రాగలం డని దినేందిరయుం దనఱేని నీగతిం

దపనుఁ డటంచు నోరువకఁ దజ్జలరాశిని ద్రోసిరంచు వి

ష్ణుపదము నంటుచున్ వెతను శోకిలుచున్నతెఱంగు దోఁపఁగన్.

	చ.	
మఱుగుల కిగ్గి సొక్కుగొను మచ్చులు జల్లి భ్రమింపజేసి లో

నెఱవివరంబు సొచ్చి కడునేర్పున యిక్కువలంపుశయ్యలన్

మఱిఁగినవేళ గాంచి ధనవంతులసొమ్ములు దోఁచుకొందు ఱి

వ్వరుసను దస్కరు ల్మిగులవారవిలాసిను లొక్కటం దమిన్.

	క.	
తనరాకమేలుకథ కుము

దినులకును జకోరములకు దెలుపఁగ మునుమున్

వనజారి బనుచు నెచ్చెలి

యనఁగా తూరుపున బాండిమాకృతి బొలిచెన్.

	సీ.	
పతిరాకకును నిశాసతి ప్రేమ నెదురుగా

        నడుఁగుల మడుఁగులు నిడియె నేమొ!

ప్రాక్సతి శశిని గర్భముదాల్ప దన్ముఖ

        బింబంబుగను పాండిమంబు లేమొ!

రాజు రా గని విహారమునకై సమకూర్చు

        పగడంపుమణిమంటపంబు లేమొ!

యంబుధీశుఁడు పుత్రాగమంబున బొంగు

        తరఁగల బెరిగిన నురుఁగు లేమొ!



	 







	గీ.	
యనఁగ బ్రాగ్దిశ శుభ్రమౌ నంతలోన

కాలముని విష్ణుపదము నివ్వాళి యొసఁగు

					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 3 జూలై 2021న 23:12కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

